
Üsi Sprach

U hesch du ds Seisalännli gäär
mit synen alte Sache,

so tue sy Sprach van albe häär
de bsùndersch guet bewache

Si chuschelet so liebi Wort,
ma chas nit andersch sääge,
dum Chindli, we mus gäär haa wott,
dum Schatz ùf stülle Wääge,

dr Mueter, we mù Chùmmer hett,
dùm Papa, für ne z gwünne,
den alte Lüt am Chrankebett,
ma bruucht si nitt lang z bsünne.

Ma lost ù gschpurt vam Härzgrund us
so eppis wyn as Gglùschte.
Ds Sprachbrunneli am Seislerhuus,
das wi mer nitt la ggùschte.

Pius Emmenegger

